
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সেক্সপিয়র।







সিম্বেলিন্ রাজার উপাখ্যান।






 রোমীয় সম্রাট আগস্তস্ সিজরের অধিকার কালে ইংলন্দ দেশে সিম্বেলিন নামে এক রাজা ছিলেন। তাঁহার মহিষী একটী কন্যা এবং দুইটী শিশু সন্তান রাখিয়া কালবশতঃ লোকান্তর প্রাপ্ত হইলেন। দুহিতা পিত্রালয়ে প্রতিপালিত হইতে লাগিলেন, তাঁহার নাম ইমোজেন, কিন্তু তনয় দ্বয় কিয়দ্দিনানন্তর আশ্চর্য্য ঘটনা ক্রমে শৈশবাবস্থায় অপহৃত হইল। তাহাদের একটীর বয়ঃক্রম তিন বৎসর মাত্র, অন্যটী অতি শিশু ছিল। রাজা বালক দ্বয়ের অনুসন্ধান নিমিত্ত যথেষ্ট চেষ্টা করিলেন, কে কোথায় লইয়া রাখিল এবং কি দশা করিল, সন্ধান পাইলেন না।

 কিয়ৎ কাল গত হইলে পুনর্ব্বার দার পরিগ্রহ করিলেন। দ্বিতীয় পক্ষের বনিতা দুশ্চরিত্রা ও দুষ্ট স্বভাব, এ প্রযুক্ত অচিরে প্রথমার গর্ব্ভজা কন্যা ইমোজেনের সহিত প্রকৃত বিমাতার ন্যায় বিদ্বেষ করিতে আরম্ভ করিল।

 সিম্বেলিনের দ্বিতীয়া ভার্য্যা সপত্নী কন্যা ইমোজেনের প্রতি অসদ্ব্যবহার করিত বটে কিন্তু কিয়ৎকালানন্তর অভিলাষ করিল পূর্ব্ব স্বামির ঔরসজাত ক্লোতেন নামক স্বীয় সন্তানের সহিত তাঁহার পরিণয় হয়, কেননা তাহা হইলে রাজার মৃত্যুর পর আপনার গর্ব্ভজ সন্তান ইংলন্দের রাজসিংহাসনে আরূঢ় হইতে পারিবে। রাণী মনে২ বিবেচনা করিয়াছিল নৃপতির পুত্রদিগের উদ্দেশ পাওয়া গেল না সুতরাং কুমারী ইমোজেনই উত্তরাধিকারিণী

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৩:১৪টার সময়, ২৯ সেপ্টেম্বর ২০২১ তারিখে।

